
	 1. Արդարատատության նախարարության առաջարկը՝ 
 «Տվյալների սուբյեկտի կողմից իր անձնական տվյալները մշակելու համաձայնություն չտրամադրելու արդյունքում բացասական հետևանքներ սահմանելը (տվյալ դեպքում՝ իրավական պատասխանատվություն նախատեսելը) ոչ միայն խեղաթյուրում է համաձայնության, որպես դիսպոզիտիվ ակտի էությունը, այլ նաև հակասում է Սահմանադրության 34-րդ  հոդվածի 2-րդ մասին։»:

	1. Ընդունվել է
 Նախագծից հանվել է բանկային հաշվի քաղվածքի ճշտությունը ստուգելու համաձայնություն տալու պարտակության սահմանումը հարկ վճարողի համար, հետևաբար նաև դրա չտրամադրման դեպքում պատասխանատվությունը։
 Միաժամանակ, նախատեսվել է կարգավորում, ըստ որի հայտարարատու ֆիզիկական անձը, իրավաբանական անձը բանկային հաշվի քաղվածքը կտրամադրեն առևտրային բանկի կողմից հաստատված տարբերակով, ինչի դեպքում քաղվածքի ճշտության ստուգման անհրաժեշտությունը բացակայում է։ 
 Բացի այդ, նախատեսվել է նաև կարգավորում բանկային քաղվածքի չտրամադրման դեպքում բանկային գաղտնիք համարվող տեղեկությունները դատարանի որոշման հիման վրա ստանալու վերաբերյալ։ 

	 2.  ՀՀ վարչապետի աշխատակազմի ղեկավարի տեղակալ Ս․ Թորոսյանի առաջարկը՝ 
 2․1. ««Նորմատիվ իրավական ակտերի մասին» օրենքի համաձայն ՊԵԿ-ը չունի լիազորություն ընդունելու նորմատիվ իրավական ակտ։»։ Նիստի ժամանակ առաջարկվեց, որպեսզի ՖՆ-ի ու ԿԲ-ի համատեղ ակտով հաստատվի նախագծով նախատեսված առևտրային բանկերի կողմից ամփոփ տեղեկատվության հարկային մարմնին տրամադրման էլեկտրոնային համակարգի տեխնիկական բնութագիրը և տեղեկությունների փոխանցման կարգը։ Նշվածը քննարկվել է Ֆինանսների նախարարի տեղակալ պարոն Պողոսյանի հետ, սակայն այդ տարբերակին ՖՆ-ն համաձայն չէ, քանի որ իրենց գործառույթների հետ չի առնչվում։ 







2․2. «Նախագծից հանել փոստային կապի միջոցով ծանուցման հնարավորությունը»: 
	2.1. Ընդունվել է
  Այդ իսկ կապակցությամբ, որպես հարցի լուծում ներկայացվող նախագծով նախատեսել ենք, որ առևտրային բանկերի կողմից ամփոփ տեղեկատվության հարկային մարմնին տրամադրման էլեկտրոնային համակարգի տեխնիկական բնութագիրը և տեղեկությունների փոխանցման կարգը և փոխանցվող տվյալների տիպային ձևաչափը սահմանում է Հայաստանի Հանրապետության կենտրոնական բանկը` համաձայնեցնելով հարկային մարմնի հետ, իսկ հարկային մարմնի կողմից հարկային հսկողության շրջանակներում հարկ վճարողի բանկային հաշվի քաղվածքը  ստանալու հարկ վճարողին հարցման  կարգը և ձևը, հարկ վճարողի կողմից բանկային հաշվի քաղվածքի տրամադրման կարգը սահմանում է Կառավարությունը։
 ԿԲ-ն ևս համաձայնել է  ՊԵԿ համաձայնությամբ ամփոփ տվյալների կարգը սահմանելու հետ: Այսինքն, մեկ իրավական ակտ կսահմանվի ՊԵԿ նախագահի հրամանի փոխարեն, կառավարության որոշմամբ, իսկ մյուսը` ԿԲ կողմից ՊԵԿ համաձայնությամբ։
2.2. Ընդունվել է

	Միաժամանակ`
1. նախագծով փոփոխվել է ամփոփ տեղեկությունները էլեկտրոնային համակարգի միջոցով բանկերից ստանալու հարկային տարվա ավարտի օրվան հաջորդող 10 աշխատանքային օրվա ժամկետը՝ դրա փոխարեն նախատեսվել է որ այդ տեղեկությունները պետք է ներկայացվեն մինչև շահութահարկի հաշվարկի, իսկ անհատ ձեռնարկատեր կամ նոտար չհանդիսացող ֆիզիկական անձանց դեպքում` եկամտային հարկի տարեկան հաշվարկի (հայտարարագրի) ներկայացման` Հարկային օրենսգրքով սահմանված վերջնաժամկետը․
1. ՀՀ վարչապետի աշխատակազմի ֆինանսատնտեսագիտական վարչության դիտարկման հիման վրա`  Նախագծով փոփոխվել է  բանկային հաշվի քաղվածքը ներկայացնելու համար ֆիզիկական անձանց մասով սահմանված 3 աշխատանքային օրը՝ փոխարենը սահմանելով 5 աշխատանքային օր.
1. ՀՀ ազգային անվտանգության ծառայության դիտարկման հիման վրա` 2023 և 2024 թվականների համար «Հանրային ծառայության մասին» Հայաստանի Հանրապետության օրենքով սահմանված պետական ծառայության, համայնքային ծառայության և (կամ) հանրային պաշտոններ զբաղեցնող Հայաստանի Հանրապետության քաղաքացիների համար բանկային քաղվածքներ պահանջելու հարկային մարմնի իրավունքի մասով սահմանվել է բացառություն Հարկային օրենսգրքի  156-րդ հոդվածի 4.1-ին մասի 3-րդ կետի 2-րդ պարբերությամբ սահմանված անձանց համար (այն անձանց, որոնց վերաբերող տեղեկատվությունն օրենսդրությամբ սահմանված է որպես սահմանափակ օգտագործման ենթակա տեղեկատվություն՝ սահմանափակ օգտագործման ենթակա տեղեկատվություն համարվող՝ հարկվող եկամուտների մասով)․
1. [bookmark: _GoBack]ՀՀ կենտրոնական բանկի դիտարկման հիման վրա` 2023 թվականի հարկային տարվա համար ամփոփ տեղեկությունները ստանալու համար նախագծով նախատեսված 2024 թվականի սեպտեմբերի 1-ը փոխարինվել է 2024 թվականի  հոկտեմբերի 1-ով, իսկ  տեխնիկական բարդություններից խուսափելու նպատակով 1-ին հոդվածից հանվել է հետևյալ ձևակերպումը. «Սույն կետի իմաստով`  բանկային հաշվին մուտքագրված և ելքագրված գումարներում չեն ներառվում նույն հարկ վճարողի Հայաստանի Հանրապետության առևտրային բանկում առկա մեկ բանկային հաշվից Հայաստանի Հանրապետության առևտրային բանկում առկա մյուս բանկային հաշվին փոխանցված գումարները:»:
1. ՀՀ վարչապետի աշխատակազմի պետաիրավական վարչության դիտարկման հիման վրա` Նախագծի 3-րդ հոդվածով նոր խմբագրությամբ շարադրվող ՀՀ հարկային օրենսգրքի 350․1-րդ հոդվածի 2-րդ մասի 3-րդ պարբերությունը տեղափոխվել է, որպես անցումային դրույթ:




